
Ikaratzeko moduko zehaztasun parekaezina
Diskoa zabaltzen duen ahotsa Mikel Laboatena da, eta ez da sanpleatua, abeslari handiak lan
honetarako beren-beregi errezitatutako hitzak dira. Harrigarria da Laboaren kolaborazioa,

lgharaturic
Naiz Roxa
AUTOEKOIZPENA

Iraupena: 33'34"
12 euro

are gehiago San Juango taldearen musika amorratu eta muturrekoa entzunez gero. Etxepare-

ren hitzetan oinarrituta dekadentzian dagoen gizarteari oka egi-
ten diote zentrifugagailuan nahastutako musika estilo ugari
batuta. Hau ez da fusioa: intentsitate, abiadura eta zehaztasun
handiz, erritmo, melodia eta doinuak aldatzeko gai dira grind-
corea, metala, punka, hardcorea eta elektronika dantzagarria
maisuki ezkonduz. Abesti guztiak puzzleak dira, mila zatitan
banatu daitezkeenak eta elkarrekin lotuta daudenak, masaileko
baten parekoak. Gainera, zcharo sinesten dute egiten duten
horretan, eta hoti da uneoro transmititzen dutena.

«Taldekide batek ehuneko ehuna emango ez balu,
taldea birplanteatuko genuke»

Bataplan scape plan. Hor
hasi zen, Matxet, aspaldi
amestutako ihesaldi plana?
1997ko Kilometroak-en
Latzen, Urtz eta Exkixure-
kin jo genuenean hasi zen.
Talde horick errespetatzen
ditut, baina kontzertu hark
eragina izan zuen nigan.
Horrek eta txikitan entzu-
ten nituen aitaren diskoek
(Phil Collins, Geozrge
Michael...), argitu zidaten
hori ez nuela egin nahi.
Entseguetan oso gogor zabil-
tzate, eta zuzenean izugarri
bizi duzue taldea. Zer da une honetan zuentzat Naiz Roxa?
Gure bizitzaren zati handi bat. Hasi ginenetik fee-
ling-a dugu; argi daukagu zer den Naiz Roxa. Taldeki-
de batek ehuneko ehuna emango ez balu, taldea bit-
planteatuko genuke.
Hain harro zaudete sanjuandarrak izateagatik? Izenak
badu zerikusirik “soinu arrosa”-ren bilaketarekin?
Gure herri txikia asko maite dugu: estropadak, arro-
sa kolorea... Hasieratik argi genuen izenak herriarekin
lotuta joan behar zuela. Eta hitz jokoa egin nahi
genuen: soinu arrosa, zarata, noise, naiz... Hasieran

jendeak uste izan du
poperoak garela.

“Aitaren eta semearen eta
espiritu santuaren izenak
alderantziz” daude Naiz
Roxaren bidean? Kristau-
tasuna askotan ageri da
hitzetan...

Benetan hori sinisten
duen jendea errespeta-
tzen dugu, baina bada
jende asko beste batzuk
zapaltzen dabilena eta
gero igandero mezetara
joaten dena arimak salba-
tzera.

Zer esanahi dauka diskoko hitzak euskara etcheparia-
rrean idatzi izanak? Hala jarraituko duzue?

Ez dakigu taldearen bereizgarri bihurtuko dugun.
Diskoa egiterakoan Etxepareren Igharaturic idatziari
arreta eman genion, oso indartsua delako. Orduan
pentsatu genuen hitz guztiak euskara zaharrean idaz-
tea. Entzuleek esan dezakete gure musikarekin gerta-
tzen den moduan, hitzak ere ez direla berehala uler-
tzen. Gainera, sustraiak eta gaur egungo musika lotzen
saiatzen gara. Hor dago Laboaren kolaborazioa, atzo-
koa eta gaurkoa batzen.

